
YETUKLIK YOSHIDAGI 
AYOLLARDA HAYOTDAN 
QONIQISH DARAJASIGA O‘ZIGA 
ISHONCH VA O‘Z-O‘ZINI 
QADRLASHNING TA’SIRI
M. R. Sultonova
Abu Rayhon Beruniy nomidagi
UrDU “Pedagogika va psixologiya” kafedrasi PhD., dotsent

ORCİD009-0001-5117-84-88
Annotatsiya: Mazkur maqolada yetuklik yoshidagi ayollarning hayotdan qoniqish darajasiga ta’sir etuvchi psixologik 
omillar tahlil qilinadi. Xususan, o‘ziga ishonch va o‘z-o‘zini qadrlashning subyektiv farovonlik hamda hayotdan qoniqish 
bilan o‘zaro bog‘liqligi yoritiladi. Zamonaviy psixologik tadqiqotlarda hayotdan qoniqish shaxsning subyektiv farovonligining 
muhim ko‘rsatkichi sifatida talqin etilib, uning shakllanishida ichki psixologik resurslar hal qiluvchi ahamiyat kasb etadi. 
O‘ziga ishonch va adekvat o‘z-o‘zini qadrlash shaxsning ijtimoiy faolligi, mustaqil qaror qabul qilish qobiliyati, stressga 
bardoshliligi hamda shaxslararo munosabatlar samaradorligiga bevosita ta’sir ko‘rsatadi. Yetuklik yoshidagi ayollarning 
psixologik xususiyatlari, ijtimoiy rollari va individual hayotiy tajribasi inobatga olingan holda, mazkur omillarning hayotdan 
qoniqish darajasi bilan o‘zaro aloqadorligi ilmiy-nazariy jihatdan asoslab beriladi.

Kalit so‘zlar: yetuklik yoshi, ayollar psixologiyasi, hayotdan qoniqish, subyektiv farovonlik, o‘ziga ishonch, o‘z-o‘zini 
qadrlash, shaxs rivojlanishi, psixologik omillar, ijtimoiy rollar, psixologik farovonlik.
Abstract: This article analyzes the psychological factors influencing life satisfaction among adult women. Particular 
attention is given to the relationship between self-confidence, self-esteem, subjective well-being, and life satisfaction. In 
contemporary psychological research, life satisfaction is considered a significant indicator of an individual’s subjective 
well-being, where internal psychological resources play a decisive role in its formation. Self-confidence and adequate 
self-esteem directly affect social activity, independent decision-making ability, stress tolerance, and the quality of inter-
personal relationships. Taking into account the psychological characteristics, social roles, and individual life experiences 
of adult women, the interrelationship between these factors and the level of life satisfaction is theoretically substantiated.

Key words: adulthood, women’s psychology, life satisfaction, subjective well-being, self-confidence, self-esteem, per-
sonal development, psychological factors, social roles, psychological well-being.
Аннотация: В статье анализируются психологические факторы, влияющие на уровень удовлетворённости 
жизнью у женщин зрелого возраста. Особое внимание уделяется взаимосвязи уверенности в себе и самооценки 
с субъективным благополучием и удовлетворённостью жизнью. В современных психологических исследованиях 
удовлетворённость жизнью рассматривается как важный показатель субъективного благополучия личности, при 
этом внутренние психологические ресурсы играют ключевую роль в её формировании. Уверенность в себе и адек-
ватная самооценка оказывают непосредственное влияние на социальную активность, способность к принятию 
самостоятельных решений, стрессоустойчивость и качество межличностных отношений. С учётом психологиче-
ских особенностей женщин зрелого возраста, их социальных ролей и индивидуального жизненного опыта научно 
обосновывается взаимосвязь данных факторов с уровнем удовлетворённости жизнью.

Ключевые слова: зрелый возраст, психология женщин, удовлетворённость жизнью, субъективное благополучие, 
уверенность в себе, самооценка, личностное развитие, психологические факторы, социальные роли, психологи-
ческое благополучие.

KIRISH
Yetuklik yoshi faol o‘zgarishlar va o‘ziga xos psixologik davr hisoblanib, ayniqsa ayollar mazkur yosh 

davrida oila va karyera, farzandlar tarbiyasi masalalarida bir qator ijtimoiy-psixologik qiyinchiliklarga duch 
keladilar. Bu esa, o‘z navbatida, shaxsda o‘z-o‘zini hurmat qilish, o‘z-o‘zini qadrlash kabi shaxs uchun muhim 
bo‘lgan subyektiv baholash darajasiga ham ta’sir ko‘rsatadi.

Psixologik tadqiqotlarda insonning hayotdan, o‘zidan va boshqalar bilan munosabatlarining davomiyligi
dan umumiy qoniqishini baholash imkonini beruvchi belgilardan biri bu “farovonlik” tushunchasidir. Farovonlik 
tushunchasi insonning o‘z hayotiga bo‘lgan munosabatini keng ma’noda barcha ko‘rinishlarda hissiy baho

lashni anglatadi. Farovonlikni his qilish bevosita hayotdan qoniqishga ijobiy ta’sir ko‘rsatadi va har bir insonda 
farovonlik tajribasi juda muhim bo‘lib, uning butun subyektiv dunyosida markaziy o‘rinni egallaydi.

MAVZUGA OID ADABIYOTLAR SHARHI
Ko‘pgina psixologik tadqiqotlarning ko‘rsatishicha, erta va o‘rta yetuklik yoshidagi ayollarda hayotdan 

qoniqish darajasining pasayishiga umidsizlik, xavotir, oila bilan ishni birgalikda olib borishda kuzatiladigan 
kundalik muammolar, iqtisodiy qiyinchiliklar, uchinchi shaxslarning er-xotin munosabatlariga aralashuvi kabilar 
sabab bo‘lishi mumkin. Erta va o‘rta yoshdagi turmush qurgan ayollarda yuqori darajadagi hissiy va ekzistensial 
farovonlik kuzatiladi. Bu o‘zidan qoniqish va shaxsning o‘zini oila muhitida to‘laqonli his qilishi bilan bevosita 
bog‘liqdir.

Bundan tashqari, psixologik va pedagogik adabiyotlar tahlili shuni ko‘rsatdiki, ayollarda erta balog‘at 
yoshidagi hayotdan qoniqish darajasi erkaklarnikiga qaraganda pastroq va ancha ko‘p omillar bilan belgila-
nadi [1]. Shuning uchun biz erta yetuklik yoshidagi ayollarda hayotdan qoniqish va shaxsiy xususiyatlar o‘rtasida 
bog‘liqlik mavjud, degan fikrdamiz. Ushbu maqsadga erishish ayollarning yetuklik yoshidagi hayotdan qoni
qishini oshirishga hissa qo‘shadigan shart-sharoitlarni maqsadli ravishda yaratish imkoniyatini ochadi.

Xorijiy va mahalliy psixologiyada hayotdan qoniqish ko‘pincha “farovonlik” va “subyektiv farovonlik” tushun-
chalari bilan parallel ravishda ko‘rib chiqiladi. “Subyektiv farovonlik” insonning o‘zidan individual qoniqish va 
baxt holati sifatida tushuniladi, bu asosan baxtsizlik, tushkunlik, xavotir va umumiy norozilik his-tuyg‘ularining 
salbiy ta’siri yo‘qligini anglatadi.

Bizning fikrimizcha, yetuklik yoshidagi ayollarning hayotdan qoniqishiga ta’sir ko‘rsatuvchi psixologik va 
shaxsiy xususiyatlarni o‘rganish, shuningdek, uning erta voyaga yetganlik davrida rivojlanishiga ta’sir qiluvchi 
omillarning dolzarbligi, bu yosh bosqichi psixologik jihatdan juda stressli bo‘lishi bilan bog‘liq. Erta voyaga 
yetganlik oila qurishni (hayotidagi sherigini tanlash, birinchi turmush qurish, farzand ko‘rish va ota-ona rolini 
o‘zlashtirish), intensiv ijtimoiy aloqalarni (hayotda o‘zini rivojlantirish va tasdiqlashni), shuningdek, tanlangan 
kasbni egallashni o‘z ichiga oladi. Natijada ish qobiliyatiga, jiddiy jismoniy va ruhiy stressga chidamlilikka, 
murakkab faoliyatni o‘zlashtirish qobiliyatiga hamda yangi bilim, ko‘nikma va qobiliyatlarni egallashga talablar 
ortadi.

“Farovonlik” tushunchasi keng qamrovli tushuncha bo‘lib, insonning “hayotdan qoniqish”iga kuchli ta’sir 
ko‘rsatuvchi farovonlikning kognitiv komponenti ekani P.P. Fesenko tomonidan ta’riflangan [2].

Farovonlik tushunchasi uzoq yillardan beri sog‘lom va samarali munosabatlarni ifodalashning asosi 
hisoblanib kelgan [3]. Shu maqsadda ko‘plab tadqiqotlarda farovonlik va hayotdan qoniqish masalasini o‘rganish 
uchun farovonlikning obyektiv ko‘rsatkichlaridan, masalan, daromad, savodxonlik va umr ko‘rish davomiyligidan, 
shuningdek, subyektiv ko‘rsatkichlardan (hayot qanday qabul qilinadi va boshdan kechiriladi) foydalaniladi [4]. 
Shaxsning idrok va hayot tajribalarini o‘lchashda bu yondashuv subyektiv farovonlik sifatida tavsiflanadi.

Subyektiv farovonlik bo‘yicha yetakchi tadqiqotchilardan biri M. Diener bo‘lib, tadqiqotchi farovonlik va 
hayotdan qoniqish tushunchalari o‘zaro bog‘liq, degan fikrni ilgari suradi hamda ularni “insonning hayoti 
qanchalik yaxshi ekanligi haqidagi his-tuyg‘ulari va fikrlari bilan bog‘liq, bunda boshqalar qanday qarashidan 
qat’i nazar” deb ta’riflaydi. Bu ta’rif subyektiv farovonlikning fikrlash va hissiy-emotsional jihatlari mavjud ekanini 
ajratib ko‘rsatadi.

His-tuyg‘ular subyektiv farovonlikning hissiy-affektiv jihatlarini anglatadi, bunda ijobiy his-tuyg‘ularning 
salbiy his-tuyg‘ularga nisbatan ustunligi subyektiv farovonlikning yuqori darajasiga olib keladi [1].

Hayotdan qoniqish darajasi shaxsning fikrlashi va subyektiv farovonlikning kognitiv o‘lchovi bilan bog‘liq 
bo‘lib, bunda odamlar o‘z hayotini asosan ijobiy baholaydilar va bu hayotdan qoniqishning yuqori darajasiga 
olib keladi.

Hayotdan qoniqishni belgilovchi omillar orasida insonning o‘ziga va atrofdagi dunyoga munosabatining 
o‘ziga xos xususiyatlari, ya’ni shaxsiy xususiyatlar (psixologik farovonlikning shaxsiy omili) yetakchi rol o‘ynaydi.

Metodlar va o‘rganilish darajasi. Yetuklik yoshidagi ayollarda hayotdan qoniqish psixologik farovonli-
kning turli shaxsiy xususiyatlari bilan bog‘liq. D. Marshall insonga yengillik va relaksatsiya beruvchi ijtimoiy-
psixologik mexanizm sifatida o‘z hissiyotlari va kechinmalarini ifodalay olish qobiliyati, optimizm va ichki nazorat 
kabi omillarni ajratib ko‘rsatadi. Ekstroversiya va nevrotizm shaxsiy xususiyatlar bilan bog‘liq bo‘lib, shaxsning 
o‘z-o‘zidan qoniqish darajasiga ham ta’sir ko‘rsatadi.

Tadqiqotchilar Fernhem va Bruin, shuningdek, Diener va Lukas psixologik farovonlik, hayotdan qoniqish 
va ekstroversiya o‘rtasida ijobiy bog‘liqlikni hamda nevrotizm bilan salbiy bog‘liqlikni aniqladilar [6]. Uotson va 
Klarkning fikriga ko‘ra, ekstrovertlar ijobiy his-tuyg‘ularga moyil, nevrotistlar esa salbiy his-tuyg‘ularga moyil [7]. 
Bundan ko‘rinib turibdiki, yetuklik yoshidagi ayollarda hayotdan qoniqish darajasiga subyektiv nazorat darajasi 
ham sezilarli ta’sir ko‘rsatadi.

Ekstroversiyadan tashqari, optimizm o‘zini ijobiy baholash yoki hayotdan qoniqish darajasiga ta’sir qiluvchi 
muhim omil hisoblanadi. Diener va Lukas optimizm (kelajakda yomon narsalardan ko‘ra ko‘proq yaxshi narsalar 
sodir bo‘lishini kutish), ichki nazorat lokusi (inson o‘z hayotini nazorat qila olishiga ishonish) va o‘ziga ishonch 
hayotdan qoniqish bilan sezilarli darajada bog‘liqligini aniqladilar [6]. Dispozitsion optimizm nazariyotchilari 
Scheier va Carver insonning kelajagi haqidagi fikrlari uning hayotiy holatiga ta’sir qilishini ta’kidlaydilar, chunki 
muvaffaqiyatni kutish orqali inson samaraliroq ishlaydi va maqsadlariga erishishda ko‘proq qat’iyatli bo‘ladi, 
natijada ularga erishish ehtimoli ortadi hamda farovonlikning yuqori tuyg‘usiga erishiladi [8].

M. Seligman yetuklik yoshidagi ayollarda hayotdan qoniqishning yuqori darajasini hissiy barqarorlik, o‘zini 
tuta bilish, ishtiyoq, o‘zini sevish va ijobiy fikrlashga ustuvor ahamiyat berish bilan bog‘laydi [9].

Shaxsning yetuklik yoshi keskin o‘zgarishlar bilan bevosita bog‘liq bo‘lgani uchun mazkur davrda bir qator 
psixologik holatlar hayotdan qoniqish va subyektiv farovonlik darajasini his qilishga ta’sir ko‘rsatadi. Jumladan:

Xavotir. Shaxsning xavotirni boshdan kechirishga moyilligining ortishi barqaror psixologik xususiyat bo‘lib, 
uning boshlang‘ich bosqichlari avtonom nerv tizimining qo‘zg‘alishi bilan namoyon bo‘ladi. Xavotir kuchayib 
borishi bilan inson o‘z hayotidagi mavjud vaziyatdan zavqlanish va qoniqish o‘rniga doimiy stressni his qiladi. 
Xavotir hayot davomida nisbatan doimiy bo‘lgan shaxsiy xususiyat (shaxsiy xavotir) hamda neyropsixik faol-
likdagi o‘zgarishlar bilan bog‘liq nisbatan uzoq muddatli salbiy hissiy holat (vaziyat xavotiri) sifatida farqlanadi. 
Xavotir shaxsiy xususiyat sifatida real xavf tug‘dirmaydigan nisbatan neytral vaziyatlarda noqulay natijani kutish 
tarzida namoyon bo‘ladi. E. Troshixina va V. Manukyanning tadqiqotlari xavotir va doimiy salbiy hissiy holatlar 
insonning psixoemotsional farovonlikni his qilishiga salbiy ta’sir ko‘rsatishini aniqlagan [10].

Hayotdan umidsizlik, charchoq va kelajak haqida xavotirlanish hayotdan qoniqishning salbiy parametr-
laridan bo‘lib, tajovuzkor reaksiyalar, jahldorlik va shubha bilan o‘zaro bog‘liqdir. Muammolarni hal qilish 
mexanizmlari va ijtimoiy chalg‘itish stress bilan kurashishning samarali shakllari hisoblanadi. Aksincha, hissi
yotga yo‘naltirilgan koping mexanizmlaridan foydalanish hayotdan qoniqishning pasayishiga olib keladi.

Emotsional yopiqlik. Hissiyotlarni oshkora ifodalamaslik psixoemotsional yopiqlikni kuchaytiradi va psixo
logik farovonlikka salbiy ta’sir ko‘rsatadi.

Bizningcha, shaxsiy xususiyatlar – psixoemotsional yopiqlik, xavotir va ijtimoiy qo‘llab-quvvatlashning 
yetarli emasligi – shaxsning o‘z-o‘zini baholashiga va psixologik farovonlikni his qilishiga salbiy ta’sir ko‘rsatadi. 
Ushbu xususiyatlarning namoyon bo‘lishi hayotdan qoniqish va psixologik farovonlikni his qilishni pasaytiradi 
hamda kundalik vaziyatlarga moslashishni murakkablashtiradi.

Bizningcha, hayotdan qoniqish darajasiga individual xususiyatlar va o‘z-o‘zini baholash kuchli ta’sir ko‘r
satadi.

TADQIQOT METODOLOGIYASI
O‘z-o‘zini qadrlash va o‘ziga ishonch tushunchalari tadqiqotchilar, jumladan, R. Berns, V. Jeyms, K. Rojers, 

S. R. Panteleev, E. T. Sokolova, V. V. Stolin, I. I. Chesnokova va boshqalar tomonidan o‘rganilgan bo‘lib, 
ularning nazariy qarashlarini umumlashtirgan holda yetuklik yoshidagi ayollarda o‘z-o‘zini hurmat qilish va 
o‘z-o‘zini qadrlash shaxsning yaxlit, integratsiyalashgan xususiyatlarini, jumladan, o‘zini bilish, o‘zini hurmat 
qilish, o‘zini anglash va ichki harakatlar kabi elementlarni aks ettiruvchi ko‘p qirrali hamda dinamik konstruksiya 
ekanligi haqida xulosa qilish mumkin.

TAHLIL VA NATIJALAR
O‘z-o‘zini hurmat qilish shaxsiy va ijtimoiy-demografik omillar ta’sirida shakllanadi va o‘zgaradi. Bu holat 

aynan yetuklik yoshidagi ayollarda hayotdan qoniqish darajasiga ta’sir ko‘rsatadi. Insonning shaxsiy yutuqlari 
va ijtimoiy-madaniy ta’sirlar o‘ziga ishonch hamda o‘z-o‘zini qadrlash bilan bog‘liq individual-psixologik xususi-
yatlar sifatida namoyon bo‘ladi, ular ijobiy (ma’qullashni bildirish) yoki salbiy (norozilikni bildirish) ko‘rinishlarda 
bo‘lishi mumkin.

Yetuklik yoshidagi ayollarda shaxsning individual kompetensiyasi, hayotidagi ijobiy o‘zgarishlarni qabul 
qilishi, muvaffaqiyati va o‘ziga ishonchini qanday baholashi muhim ahamiyat kasb etadi. Bizning fikrimizcha, 
yetuklik yoshidagi ayollarda o‘ziga ishonchga tarbiya, ijtimoiy-madaniy muhit va individual tajribalar kabi tashqi 
omillar ta’sir qilishi mumkin. Biroq u o‘zini o‘zi tahlil qilish orqali ham shakllanishi mumkin.

O‘ziga ishonch va o‘z-o‘zini qadrlash – bu shaxsning o‘z ichki dunyosi bilan o‘zaro ta’siri, uning fazilatlari, 
qobiliyatlari va xatti-harakatlarini baholash usulidir. Shuningdek, bu insonning o‘zini qanday qabul qilishi va 
tashqi dunyo bilan o‘zaro ta’sir qilishini, uning kuchli va zaif tomonlarini, shuningdek, ko‘nikmalari va qobiliyat-
larini hisobga olgan holda belgilaydi.

Yetuklik yoshidagi ayollarda o‘zini o‘zi anglash o‘z-o‘zini qadrlash jarayonining ajralmas qismi bo‘lib, 
shaxsning hayotdan qoniqishni shakllantirishida muhim rol o‘ynaydi [11]. Hayotdan qoniqishni o‘rganish inson 

xatti-harakatlarini tahlil qilish bilan bog‘liq bo‘lib, o‘zini o‘zi qadrlash va hayotdan qoniqish o‘rtasidagi bog‘liqlik 
ijobiy o‘zini o‘zi anglash, yuqori o‘zini o‘zi qadrlash va o‘zini hurmat qilish hayotdan qoniqishning yuqori dara-
jasiga hissa qo‘shishi mumkinligini ko‘rsatadi [12; 13].

XULOSA VA TAKLIFLAR
Hayotdan qoniqish – bu shaxsning o‘z mavjudligi haqidagi ijobiy tasavvurini aks ettiruvchi tushuncha bo‘lib, 

yetuklik davridagi ayollarda hayotdan qoniqishga ta’sir qiluvchi omillar orasida ikkita asosiy toifani ajratish 
mumkin: tashqi, obyektiv omillar (masalan, jinsi, yoshi, yashash joyi, moliyaviy holati va boshqalar) hamda 
ichki, subyektiv jihatlar (masalan, shaxsiy o‘z-o‘zini qadrlash, o‘zini qabul qilish darajasi va hayotda maqsad 
hamda ma’nolarning mavjudligi).

Shaxsning hayotdan qoniqish darajasi uning hozirgi holati va orzu qilingan ideal holati o‘rtasidagi farq 
ahamiyatsiz bo‘lganda yoki ular idealga yaqin, mutlaqo qoniqarli darajaga erishganiga ishonganida rivojlanadi. 
Aksincha, norozilik odatda haqiqat va ideal o‘rtasida sezilarli tafovut mavjud bo‘lganda, shuningdek, o‘zini 
boshqalar bilan taqqoslaganda yuzaga keladi [14].

Yuqoridagilarni hisobga olgan holda, o‘z-o‘zini qadrlash va hayotdan qoniqish darajasi yetuklik yoshidagi 
ayollarda o‘zaro bog‘liq degan xulosaga kelish mumkin.

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

527

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, fevral, 2(2)-son

2026. №2(2)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


